
Nandinya sɨla 
kɨta lɨga pasova 
walɨnja pesto 
tɨgiyandɨ. Jisas 
Betaniat yindɨ. Wan 
ngepma Lasaras ta ngepma. 
Tat wan nyan Lasaras 
kiyandɨ maa Jisas laap 
mɨla wandɨ mala laatndɨ.
Tɨga lɨga Maria apma njangu veila 
ngu klalaa Jisasna taga mamba 
salatɨ. Wan ngu nɨma sanyamba wan gu 
kat nyangatɨ. Wan nguna njangu wan ngaymba 
la nɨmba aywaa wutndi. Apma njangu veilɨndɨ.



Judas Iskeriot wan tamba vɨli kiyeli 
vɨlɨlɨtna kɨta nyan God kat kwunatɨga 
njambwi nɨmba kat Jisas kat 
sɨnjangat kamwin kwivat yindɨ.
Wan njambwi nɨmba Judas 
waa nyaangɨt wutaa nolin 
ngwandɨlaa ndɨ kat sanya 
kwivat wandi. Judas 
Iskeriot Jisas kat 
vatnyanjeya vak 
kat ndɨna 
maawupmba 
kwaka 
yelavɨtndɨ. 



Wandɨ maa yindi. yilaa ngay 
wuleilaa pestona kɨgɨnda kwutndi. 
Kɨga lɨga Jisas bret-nao klalaa God 
kat sɨvu kɨlaa lɨmba ngɨlɨga ndɨna 
mbaapmamba la nɨmba kat kwilaa 
wandɨ. Klalaa agɨ ngwula. Kan wuna 
wimba ngwuk kat kwiwa waa walaa.
wain ta kap klalaa God kat sɨvu 
kɨlaa ndɨna mbaapmamba 
la nɨmba kat 
kwilaa wandɨ. 



Ngwuk aywaa kan ngu agɨ ngwula.
Kan ngu wuna yelogwena ngwuk 
kat kwiwa. kan wuna yelogwen 
Godna nyingi maawut kat kwunatndɨ 
maa ngwuk kat ana sɨgiyandɨ. Nɨma 
sakwat nɨmba yiga yetɨlɨnja kavle 
vak kwunapmak kan wuna mbangɨna 
yelogwen salakiyandɨ.



Jisas Pita kat wandɨ. Saimon, mɨno nat mbaapma 
nɨmbo Seten ngwuk kat kavle maawut kwivat wandɨ. 
Ngwuk kat nɨma vat yivat wandɨ. Wun God kat mɨn kat 
tɨga wagalagiyowun. Mɨna maawupmba kwutaa lɨma 
vak mbaa kwagalalamɨn waa God kat wagalawun. 
Yimeya kavle vat yilaa wan kavle vat kwagalalaa mɨna 
mbaapma nɨmbana 
maawut kat 
kwunakiyamɨn 
waa wandɨ Jisas. 
Wandɨ maa 
Pita wandɨ. 



Nɨma nyan, yimeyakavle vat manda kat wamɨn. Mɨn kat 
kwutaa kalabusmba taagandeyan mɨnogwinala 
yigiyowun. Mɨn kat vatnyanjeyan wuno wun kat 
vatnyagiyandi. Ana vaaka lɨgowun waa wandɨ Pita
Jisas ndɨ kat wandɨ. Pita mɨn kat nyaangɨt 
kɨta waigowun. Awup 
mɨla. Jisas kat 
ana vɨgowun waa 
woseka waigamɨn. 
Njambɨ kuvuk 
waigamɨn. Wamɨn 
mala tak nyaaga 
viyaigandɨ waa 
wandɨ Jisas. 



Jisas ndɨna mbaapmamba 
la nɨmbonala Getsemani 
walɨnja kavat yindi. yindi 
maa Jisas ndi kat wandɨ. 
Ngwuk kumba ndaa lɨ 
ngwula. Wun samat yiga 
yilaa tɨga lɨga God kat 
wagalagiyowun, waa walaa
Ndina kwundimba aba waa 
nyaek kat wandɨ. Mɨn aywaa 
alɨpsɨga kwutɨgamɨn. Wungivat 
vak wun kat yilandɨ. Wupma 
mɨna maawutmba kwuka yetɨ. 
Wuna maawupmba ke kwuka 
yetɨga waa wandɨ Jisas God kat. 



God kat kwunatɨga njambwi nɨmba Ferisio wandi maa 
njambwi la soldia kwo soldia kat wandɨ maa Judasonala 
kɨta vat yindi. Lam tuway nɨmbi 
nda kwutaa yindi Jisas kat kwupmat.
Waa wandi, ndina kɨta nyan 
yak kwutaa laataa God kat 
kwunatɨga njambwi nyana 
njɨvwa kwutɨga nyana waan 
kalɨtndɨ. Yaagindan 
naangɨmba tɨga waan 
kalɨtndɨ. Jisas wupma 
ke yiga waa walaa 
waan ta kava taamba 
taaga kwunatndɨ. 



Jisas kat kwutaa God kat kwunatɨga njambwi nyana 
ngayat kalindi. Tata yindi, Pita ngɨni la yilɨndɨ. Ndɨna 
ngwaymba ana yilɨndɨ. Kwo alagumba lɨga 
nɨmba mbangɨ ya 
tolapmak ya salɨndi. 
Salɨlaa kɨta vat 
ndaa lɨndɨ.



God kat kwunatɨga 
njambwi nyana njɨvwa 
kwuta nyan tak waan 
kalɨtnda nyana yakwa 
nyan Pita kat vɨlaa
wagalandɨ. Tak apma 
mi wata la kavamba yiga 
wuleilaa Jisasonala tɨga mɨn 
kat wɨwun? E? Waa wagalandɨ 
maa Pita wandɨ. Kai. Wunai 
ana ndɨ. Nat nyana vɨma waa 
wandɨ maa ava nyaaga viyandɨ. 
Yelavɨka lɨga Pita nɨmamba 
nglaga wogwendɨ. 



Yisola la nɨmba laataa Jisas kat 
kwutaa Pailat walɨnja njambwi 
nyana ngayat kalindi. Wandi mala 
Pailat Jisas kat wagalandɨ. Mɨn 
Judana njambwi king 
mɨn waa wagalandɨ, 
Jisas wandɨ. Mɨn mɨnayɨ 
wupma waa. Wandi maa 
Pailat Jisas kat kwagalavat 
ndi kat nat njambɨ wandɨ.

Ndi walega wandi. Diwai 
krosmba ndɨ kat kaala. Diwai 
krosmba ndɨ kat kaala 
waa walega wandi.



Wandi maa Pailat Jisas kat ndina 
lak kwindɨ, ndɨ kat diwai krosmba 
kaalanjangat. Ndina lak kwindɨ 
maa Jisas kat kwutaa ndina lak
kalindi. Jisas kiwai kros kwutaa 
ndɨna nyaambupmba walalaa 
kalindɨ. Kaliga yiga nambu ava 
vla lɨga nduwiat yindɨ. Wan 
nduwina sɨ Judana 
kwundimba Golgota 
waa wandi.



Wan nduwimba ndɨ kat kwutaa diwai 
krosmba kaalandi. Vɨlɨlɨk palɨ kat kwutaa 
ndɨnai la kavamba angangɨ mbɨk kat 
diwai krosmba kaalandi. 
Jisas ndɨ 
nɨndɨmba lɨndɨ. 



Kulun wandɨ, Godna ngay njambia la kava tɨvɨnda nɨma 
waavwi avla ngɨlɨtndɨ. Jisas nɨma kwundimba walega 
wandɨ. Nyaek wowun mala wuna 
wundumbu mɨnai lɨga kavat
yigandɨ waa walaa 
wundumbu yindɨ. 



Arimitiamba la nyan Josep yandɨ. 
Ndɨ yisolaa nyaangɨt ngambula 
nɨmbana kɨta nyana. God 
vɨga lɨga vak kat vɨga la 
kɨta nyana. Pailat kat 
yalaa Jisasna sɨm 
klavat wandɨ. Jisasna sɨm kanda 

kalilaa waavwimba 
mbatndi. Kambapmba 

waangu vala 
taagandi. Taagalaa 
kambak mbandɨgaa 

ndɨna waangu tɨvɨndɨ.



Jisas kiyandɨ, vaangulaa tɨga 
nat nandinya God kat 
kwunatɨga njambwi 
nɨmbagwi Ferisio laataa 
yiga Pailat kat wandi.
Kupma wandɨ, 
njambwi nyan. 



Wan woseka walɨga nyan 
tamba wandɨ. Kiyalaa 
nandinya kuvut tɨga 
laakiyowun waa wandɨ. 
Kaliga yiga waangu 
taa kavamba 
taagandi, vɨgalɨndi. 



Waangu sɨlɨtɨnja kambapmba 
njambiya taagandi, tɨndɨ. 
Kan kava ke yangweya 
waa taagandi. Wungi 
njambiya kat soldia 
yiga vɨga lɨndi.



Njɨvwa lapman nandinya ngɨlɨndɨ maa 
Sande ngambi Magdalana taagwa 
Mariagwi nat Mario Jisas 
taagndi ta waangu vɨvat 
ngambi gleimba laataa 
yimbɨt. Yilɨmbɨt maa 
yɨnaw kiyandɨ, 
nyɨnangwupmba 
lɨga ensel ngaga 
      yandɨ. 



Yalaa waangu tegɨlɨnja kambak 
mbandɨga kalilaa wungi kambak 
tagumba ndaa lɨndɨ. Waangu 
vɨga la Soldia ensel kat 
vɨlaa ava mban plaga 
vaaka lɨga yiga 
kɨpmamba ndandi. 
Ndalaa kiyalaa la 
nɨmba vla lɨndi. 



Taagwa vɨlɨlɨk yambɨt maa ensel mbɨk 
kat vɨlaa wandɨ. Diwai 
krosmba kaalanja Jisas kat 
kwaaka vɨvat yambɨt. 
Vɨga lɨgowun mbɨk kat. 
Ndɨ kumba 
waangumba 
ana lɨgandɨ. 



Tamba laataa yindɨ. Tamba 
Jisas wandɨ. Kiyalaa lɨga 
ngɨni laakiyowun wandɨ. 
Wanda vapmba laatndɨ. 
Tɨnda waangu 
yaa vɨ mbɨla.



Wandɨ maa waangu kwagalalaa pɨlɨga 
yimbɨt. Vaaka yelavɨka solat sɨga yimbɨt. 
Yiga Jisasna mbaapmamba la nɨmba 
kat mbupmat yimbɨt.Yilɨmbɨt maa 
Jisas ava yambɨmba mbɨk kat 
vɨlaa wandɨ. apma vat alɨmba 
mbɨt waa wandɨ, wutna kwali 
kwali ndaa sɨlaa ndɨna mamba 

kwutaa ndɨna sɨ 
kwutaa katsoga wambɨt.



Ngɨni wan tamba vɨli kiyeli kɨta nɨmba njambamba 
ndaalɨga nao kɨlɨndi, Jisas ndi kat yandɨ. Yalaa ndi kat 

mbangɨ kɨlɨpangɨ yindɨ lɨnjangat nɨma kwundimba 
wandɨ. Tat va taagwa yaa mbuta nyaangɨt ngwula 
mbangɨ ana wiyo waavi taagandɨ. Wungi kat tɨga  
Jisas yiga ndi kat wandɨ. Njambwi nyan Jisas ndi              
kat walaa nyɨnangwut wokelaa Godna yaagindan              

naangamba ndalɨndɨ.

God kɨpmamba 
   lɨga nɨmba kat nɨma 
  maawut yelavɨka lɨndɨ. Ngi kat tɨga ndɨna   
     nyan wun kat ay wandɨ maa laataa 
       yawun. Nat nyan kat wupma ana 
     wandɨ. Kɨta nyan wun kat vɨlaa wun 
           kat kwunapmat yandɨ waa 
            yelavɨtndeyan wan nyan 
                     ana kavle 
                     yigiyandɨ.



Rom 3:23
Aywaa kavle kat mɨna yetɨlɨndi. God yetɨga vapmba yetɨvak 

yilavindi.

Rom 6:23
Kavle vatna njɨvwa kwutɨgiyaa vat apma vat njɨmbal njɨmbla 

yetɨlɨneya vat. Wan vak ana ngɨlɨgiyandɨ. God nɨn kat 
awagapma kwilɨga vat yalɨga yambɨ nɨna njambwi nyan 

Jisas Kraist.

Hibru 9:27
Ndinyanguna vat wupma lɨgandɨ. Kɨta njambɨ mɨna 

kiyalɨgandi. Nɨma sakwat njambɨ ana kiyalɨgandi. Kiyanɨn 
maa God nɨn kat vɨga sɨga nagugiyandɨ.



Ephesians 2:8,9
God kat yelavɨka kwutaa lɨnɨn maa nɨn kat God kwo 

kwunatndɨ. Nɨn nɨna maawupmba avla ana kwunatnɨn. 
Godna maawupmba nɨn kat two kwunatndɨ.

Nɨn nɨma njɨvwa kwuka nɨn avla ana kwunatnɨn. Ngi kat tɨga 
kɨta nyan wun nɨma njɨvwa kwuka avla kwunakwun. 

Apma nyan wun waa ana waigqandɨ. God ndɨ 
nɨn kat kwo kwunatndɨ.

Rom 10:9,10
Ngwutna kwundimba awamba. Jisas wuna njambwi nyana 
awamba. Ngwuta maawupmba yelavɨk. Jisas kiyandɨ maa 

God ndɨ kat laak wandɨ, laatndɨ. Ngwutna maawupmba 
nyelavɨka ngwula mbangɨ wiyo waavi taagandeyan God 

waigandɨ. Wunai lɨga vla lɨgangwuk waa waigandɨ. 
Gwutna maawupmba yelavɨka mbukngweyan 

God ngwuk kat kwunakiyandɨ. 



Jon 3:16,17
God kɨpmamba lɨga nɨmba kat nɨma maawut yelavɨka lɨndɨ. 

Ngi kat tɨga ndɨna nyan wun kat ay wandɨ maa laataa yawun. 
Nat nyan kat wupma ana wandɨ. Kɨta nyan wun kat vɨlaa wun 

kat kwunapmat yandɨ waa yelavɨtndeyan wan nyan ana 
kavle yigiyandɨ. Kan kɨpmamba yeta kavle vat yiga yeta 
nɨmba kat sɨwangat ana God wun kat ay wandɨ, yawun. 

Ndina kavle vak kat kwunapmak kat yawun.

1 Jon 5:11-13
God waa nyaangɨt kɨngiyan. Wuna nyan kwiwun maa ngwuk 
kat njɨmbla njɨmbla waa wandɨ God. Godna nyan kat kwutaa 
la nɨmba njɨmbla njɨmbla apma vat tɨndjeya vat klandi. Godna 

nyan kat kwutapman la nɨmba njɨmbla njɨmbla apma vat 
tɨnjeya vat ana klandi. Ngwuk Jisas God waa nyana waa 

yelavɨtɨga nɨmba ngwuk. Ngwuk kat wan pas pɨlɨwutɨgowun. 
Pɨlɨwukwa nyaangɨt vɨlaa njɨmbla njɨmbla apma vat 
yetɨneya vak tamba klanɨn waa yelavɨk kiyangwuk.

